
DATORREN Urtarri-

laren 15an, Europak mapa be-

rria estrainatuko du: Danubio 
eta Mediterraneo itsasoaren ar-

tean, bi kolore desberdinetan, bi 

Estatu berri agertuko dira: Eslobenia eta Kroazia. 

Gut t i gora-behera Euskal Herriaren izarikoak. 

Heldu den udaberrian, bide beretik, Estatu askatu 
berri bat agertuko ria Kanadako Ekialdean: Quebec. 

Oraingoan ziurtzat jotzen baita abertzaleek gaina 
hartuko duteia Auto-Determinazioaren kontsultan. 

Ez Eslobenia, ez Kroazia, eta ez Quebec, dira 
'hirugarren munduko 'ko parte; eta larru-kolorez, ez 
dira batere beltzak. 

Wallonian, bestalde, Belgika Estatua nabarmenki 
flandretarren eskuetara pasa ondoren, halako bere-
zi-nahi politikoa ere nozitzen ari da. Eta flandreta-
rrek Holanda aldera maiz begiratzen ez badute ere, 
walloniarrek orain Fraintzia aldera begiratzen dute; 
gutxieneko autonomia maila segurtatuko zaien ber. 

Hemendik eta handik, hitz batez, mapak koloka 
daude; funtsatzen dituzten Estatuak berak ere, ko-
loka daudelako. 

Eta fenomenoa ez da gaurkoa. Europari 1900ean 
zegokion mapa politikoa berrargitaratzea baino ar-
gigarriagorik ez legoke. Erdi-erdian, geroztik askatu 
diren herri askoren lekuan. 'Austria-Hungria' iku-
siko genuke. Eskuin aldean, beste hamaika herriren 
lekuan, 'Otomandar Inperio' galitza. Irlandaren 
arrastorik ez; ezta Estonia, Letonia, Lituania eta 
Suomi (= Finlandia)renik ere. Noruega eta Suezia 
kolore berean (Noruega askatuak 80 urte besterik ez 
du) . Malta askaturik ez, jakina. 

Estatuak ez dira batere hilezkorrak. Euskal Herria 
zaharragoa da edozein Estatu baino. Eta aisa gailen-
du dute Austria-Hungria inperioa. beronen atal xu-
me besterik izan ez ziren txekiarrek, eslobakiarrek, 
eta gainerakoek. 

Euskal Herriak ere, zapaltzaileen eta saltzaileen 
gainetik, bere nazio-gaintasuna lortuko du. Zalantza 
izpirik ez dago. 




